
Uvod

U okviru projekta ,Zivjeti razli¢itost: Mladi u interkulturalnom dijalogu”, NVO Udruzenje
za odgovorni i odrzivi razvoj, organizovalo je trodnevni kamp na kome su mladi iz
razli¢itih krajeva Crne Gore imali priliku da kroz zajednicki rad, diskusije i prakticne
aktivnosti prepoznaju izazove i potrebe svojih zajednica u oblasti interkulturalnog
dijaloga.

Interkulturalizam oznacava model u kojem pripadnici razlic¢itih kultura ne Zive jedni
pored drugih, ve¢ jedni sa drugima, kroz uzajamno uvazavanje, komunikaciju i saradnju.
Ovaj pristup ima za cilj da gradi drustvo koje njeguje povjerenje, zajednistvo i stabilne
odnose. Vlada Crne Gore je krajem 2024. godine usvojila Strategiju za interkulturalizam
i drustvenu koheziju 2025-2028, koja ovaj koncept definiSe na sljededi nacin:
Interkulturalizam predstavlja vitalnu smjernicu drustvenog razvoja Crne Gore kao
multikulturalne zemlje sa bogatom istorijom raznolikosti; zemljom izuzetnog prirodnog i
kulturnog diverziteta. Strategija ima za cilj da unaprijedi meduljudske i medukulturalne
odnose, promovise razumijevanje, povjerenje i solidarnost medu razli¢itim etnickim i
kulturnim grupama i raznolikim segmentima drustva, te tako emancipuje drzavu i
drustvo i osigura inkluzivno, bio-socijalno uskladeno i zdravo drustvo koje reflektuje
univerzalne humanisticke vrijednosti i univerzalna ljudska prava i odgovornosti.

Tokom kampa, kroz proces deliberacije u okviru ,Skupstine mladih”, ucesnici su
zajednicki definisali vlastite smjernice za unapredenje interkulturalizma u Crnoj Gori,
oslanjaju¢i se na sopstvena iskustva i potrebe razli¢itih kulturnih zajednica koje
predstavljaju.

PredloZzene mjere obuhvataju vise segmenata drustva, odnosno javne institucije,
obrazovanje, medije i organizacije civilnog drustva, a sa ciliem da se osnazi dijalog
izmedu razlicitih kultura, smanji drustvena distanca i izgradi inkluzivnije okruzenje za sve
gradane/ke. Ove preporuke predstavljaju pocetnu osnovu za djelovanje, ali i poziv na
zajednicku odgovornost svih drustvenih aktera.

1. Preporuke za javne institucije

Mladi ambasadori/ke interkulturalizma isticu vaznost aktivnijeg uceséa javnih institucija
u interkulturalnom dijalogu kroz:

e Uvodenje interkulturalnih sadrzaja u obrazovni sistem

Mladi preporucuju da se prilagodi Skolsko gradivo uklju¢ivanjem tema o razli¢itim
kulturama i identitetima, te kroz obuku nastavnika kako bi razvili interkulturalne
kompetencije kod ucenika. Ovakav pristup pomaze mladima da razviju empatiju,
postovanje razli¢itosti i spremnost na saradnju.

e Jacanje kulturnih institucija kao prostora susreta i razmjene

Mladi vide kulturne institucije kao najvaznije nosioce interkulturalnog dijaloga, posebno
kroz programe koji okupljaju pripadnike razli¢itih zajednica, poput zajednickih izlozbi,
predstava, muzickih veceri ili festivala. Smatraju da je potrebno dodatno podrzati ove
institucije kako bi razvijale sadrzaje koji su pristupacni, inkluzivni i namijenjeni svim
grupama u drustvu, ¢ime se podsti¢e stvaranje prostora za medusobno upoznavanje i
saradnju.

e Uspostavljanje savjeta za interkulturalni dijalog na lokalnom nivou

Uspostavljanje ovakvih savjeta bi sluZilo kao platforma za razgovor, identifikovanje
problema, predlaganje rjeSenja i razvoj zajednickih aktivnosti koje jacaju povjerenje i
saradnju na lokalnom nivou.

e Podrsku inicijativama koje ukljucuju razlicite etnicke i kulturne zajednice.

Smatraju da bi do ovoga doslo kroz finansijsku i logisticku podrsku projektima
upucenim jacanju interkulturalizma. Podsticanje ovakvih inicijativa stvara vise prilika za
susrete, razmjenu iskustava i gradenje medusobnog povjerenja.

e Unapredenje primjene postojeé¢ih nacionalnih politika i strategija za
interkulturalizam

S obzirom na to da je vec usvojena Strategija za interkulturalizam i drustvenu koheziju,
vazno je da drzavni organi aktivno rade na njenoj primjeni kroz konkretne programe,
redovno pracenje rezultata i uklju¢ivanje zajednica u evaluaciju. Kontinuirana podrska
sprovodenju strategije doprinosi stvaranju stabilnog i odrzivog institucionalnog okvira,
koji omogucava da interkulturalne vrijednosti zaista Zive u praksi, a ne samo na nivou
dokumenata.

2. Preporuke za medije

Mladi ambasadori/ke interkulturalizma prepoznaju medije kao snazan alat u oblikovanju
stavova, te preporucuju:

- Promovisanje razlicitih kultura na pozitivan i ravnopravan nacin

Vazno je da mediji izbjegavaju stereotipe i umjesto toga pruzaju objektivne,
uravnotezene i afirmativne prikaze svih zajednica. Takav pristup doprinosi boljem
razumijevanju medu gradanima/kama i stvara osjecaj pripadnosti zajednickom
drustvenom prostoru.

- Produkcija edukativnih sadrzaja o manjinskim grupama

Edukativne emisije i dokumentarni programi mogu znacajno doprinijeti tome da
gradani/ke saznaju vise o tradicijama, obicajima manjinskih zajednica u Crnoj Gori.
Redovno emitovanje ovakvih sadrzaja jaca empatiju i smanjuje neznanje, koje je Cesto
izvor predrasuda.

- Aktivno pracenje interkulturalnih dogadaja i festivala

Medijsko pracenje dogadaja koji promovisu interkulturalizam daje im na vaznosti i
podize svijest o njihovom znacaju. Javnost na taj nacin dobija uvid u pozitivne primjere
saradnje, sto motivise i druge zajednice da se ukljucuju u slicne aktivnosti.

- Objavljivanje liénih pri¢a pripadnika razlicitih zajednica

Price pojedinaca omogudavaju publici da se emocionalno poveze i bolje razumije
iskustva drugih. Ovakvi narativi ruse barijere jer prikazuju ljude kao jednake u svojim
potrebama, vrijednostima i ambicijama.

- Obuke novinara o interkulturalnom izvjestavanju

Novinari bi vise trebalo da prolaze kroz specijalizovane obuke kako bi razumijeli kako se
odgovorno izvjestava o razli¢itostima. Time se osigurava da mediji postanu partner u

izgradnji drustvene kohezije, a ne prostor koji moze pogre$nim narativima produbiti
podjele.

3. Preporuke za organizacije civilnog drustva

Mladi smatraju da organizacije civilnog drustva imaju znacajnu ulogu u povezivanju
zajednica, posebno mladih. Njihove preporuke ukljucuju:

- Organizovanje interkulturalnih dogadaja u kojima se predstavljaju razlicite
tradicije, jezici, muzika i gastronomija

NVO sektor moze organizovati dogadaje u kojima se predstavljaju tradicije, umjetnost i
jezik razli¢itih zajednica. Ovi dogadaji doprinose neformalnom ucenju i omogudavaju
gradanima/kama da kroz iskustvo upoznaju druge kulture.

« Aktivho ukljuc¢ivanje marginalizovanih grupa, posebno osoba sa
invaliditetom (OSI) u svoje aktivnosti

Organizacije bi trebalo da planiraju aktivnosti koje posebno uklju¢uju osobe sa
invaliditetom, mlade iz ruralnih podrucja i pripadnike manjinskih zajednica. Time se
osigurava da interkulturalni dijalog bude inkluzivan i da svi imaju jednake mogucnosti.

- Kreiranje prostora za dijalog kroz radionice, panel diskusije i umjetnicke
programe

Radionice, paneli i umjetni¢ke aktivnosti koje ce ukljuiti i pripadnike/ce manjina,
pruzaju priliku da se otvoreno razgovara o zajednickim problemima i pronalaze rjesenja.
Tokom ovakvih susreta gradani/ke razvijaju vjestine razumijevanja i tolerancije.

- Vecéu saradnju NVO sektora sa institucijama, kulturnim centrima i Skolama
Saradnja izmedu NVO sektora i drugih aktera omogucava vedi uticaj i odrZivost

programa. Udruzeni resursi i stru¢nost stvaraju kvalitetnije aktivnosti i doprinose vec¢em
dosegu u lokalnim zajednicama.

- Kroz projektne ideje, promovisati zajednistvo i pozitivhe primjere
interkulturalnog suzivota
NVO sektor moze kroz kampanje i projekte predstaviti uspjesne pric¢e koje pokazuju da

zajednicki Zivot razli¢itih kultura donosi dobrobit drustvu. Takvi primjeri inspirisu
gradane/ke i motividu institucije da nastave da ulazu u interkulturalne programe.

4. Preporuke za obrazovne institucije

Obrazovne institucije su prepoznate kao jedan od najvaznijih prostora za razvoj
tolerancije i interkulturalnih kompetencija. Mladi ambasadori/ke interkulturalizma u tom
kontekstu preporucuju:

- Edukacija ucenika i nastavnika o interkulturalizmu

Skole treba da uvedu sadrzaje koji pomazu ucenicima da razumiju razli¢ite identitete i
da prepoznaju Stetnost stereotipa i diskriminacije. Paralelno, nastavnici bi trebalo da
dobiju resurse i obuke kako bi mogli kvalitetno da obraduju ove teme.

- Uvodenje radionica, debatnih klubova i kulturnih razmjena koje promovisu
interkulturalizam

Radionice, debate i interaktivne kulturne razmjene mogu biti osmisljene tako da kroz
zanimljive i kreativne metode priblize ucenicima teme razlicitosti. Kroz zajednicko
ucenje u zabavnom i opustenom okruzenju, ucenici lakSe usvajaju interkulturalne
vrijednosti i razvijaju otvorenost prema vrénjacima iz razli¢itih kulturnih sredina.

- Organizovanje Dana razliCitosti i slicnih manifestacija

Ovi dogadaji omogucavaju ucenicima da prezentuju tradiciju svoje zajednice i nauce o
drugima na kreativan i zabavan nacin. U takvom okruzenju lakse se razvijaju medusobno
postovanje i saradnja.

- Izrada edukativnih materijala

Priru¢nici i vodi¢i mogu nastavnicima olaksati rad i omoguciti im da koriste savremene i
inkluzivne metode poducavanja. Digitalni materijali dodatno priblizavaju ove teme
generacijama koje su ve¢ navikle na multimedijalne sadrzaje.

- U€enje osnovnih pojmova iz jezika manjinskih zajednica

Skole mogu uvesti kratke programe ili ¢&asove upoznavanja sa osnovama jezika koji su
zastupljeni u odredenim manjinskim zajednicama, poput romskog ili albanskog. U¢enje

nekoliko rijeci, fraza ili pjesama na drugim jezicima stvara osjecaj postovanja prema
razli¢itim kulturama, podstice radoznalost i doprinosi razbijanju predrasuda.

Zakljucci sa Skupstine mladih

Mladi ambasadori/ke interkulturalizma zakljucili su da interkulturalizam predstavlja
klju¢nu vrijednost za razvoj stabilnijeg i pravednijeg drustva. Smatraju da raznolikost ne
treba posmatrati kao izvor podjela, ve¢ kao potencijal i resurs koji moze obogatiti
zajednicki zivot. Mladi zele da aktivno ucestvuju u gradenju drustva u kojem ce se svako
osjecati uvazeno, bez obzira na svoje kulturno porijeklo, jezik ili identitet.

Kroz mrezu ,Mladih ambasadora/ki interkulturalizma” planiraju da nastave da rade na
jacanju dijaloga, podizanju svijesti i povezivanju razli¢itih kulturnih zajednica. Uvjereni
su da je napredak mogué¢ samo kroz zajednicko djelovanje svih drustvenih aktera
institucija, Skola, medija, NVO sektora i gradana/ke. Njihova vizija je drustvo u kojem se
razlicitosti ne tolerisu samo formalno, ved se istinski prihvataju i njeguju.

U buducdnosti zele da Crna Gora bude primjer zemlje u kojoj mladi preuzimaju aktivnu
ulogu u izgradnji mostova medu zajednicama i u kojoj se interkulturalizam Zivi kao dio
svakodnevnog zivota. Njihova poruka je jasna - Otvorenost, dijalog i solidarnost mogu
voditi ka inkluzivnom i povezanom drustvu u kojem se svadija raznolikost ¢uva i postuje.

